
Nga tukinga toiora o te uruta
Kowheori-19

He nui nga rereketanga me nga whakatohenehene a te
uruta Kowheori-19 ki nga hapori o Aotearoa. Na te uruta
ka kitea nga toritenga toiora puta noa i Aotearoa. Heoi i
whakahiratia ano nga kaha, nga manawaroa me te t o nga
hapori ki te tautoko i te toiora.

Puta noa i nga purongo poto, i tirohia e matou nga tukinga toiora

ki te Maori, ki nga kaumatua, ki nga hapori taiwhenua, ki Nga Iwi o

Te Moananui-a-Kiwa me te hunga raru i nga tukino whanau puta

noa i nga hapori. He maha nga oritenga o éra e pangia ana e nga

raru. Ka whakamahi ténei' o nga tuhinga i éra pdrongo me nga
rangahau whanui hei whakahira i nga tukinga toiora o te uruta e noho
marama ake ai tatou. Kihai ténei tuhinga e arotake i te urupare a te
Kawanatanga ki te Kowheori-19 - haunga ka whakahira kétia ko nga
tukinga toiora whanui a te uruta mo te hunga e raru ana i nga wero
toiora puta noa i Aotearoa.

Ko étahi wero ehara i te mea hou - heoi ka marakerake te kitea atu ki
étahi ano hapori. Kua oti noa i a matou te whakaahua i éra tiahua i
nga purongo o mua: na te uruta kua kino ake nga toritenga e pa ana
ki nga putanga o te hauora hinengaro me te toiora tae atu ki te whai
wahi ki nga ratonga me nga tautoko. Kua piki ake te kaikiri me nga
toihara, 3, he rereké ona whakawhiu ki ia hapori. Ko te hunga o nga
hapori takaware kua tino ngaua, katahi ka hé ké atu mo éera i te raru
ke i nga apitinga taumaha.

' Ko ténei tuhinga te whakamutunga o nga purongo tirohanga e whakahi-

ra ana i nga ttahua nui o nga tukinga toiora o te uruta i Aotearoa nei. Mo
étahi atu taipitopito e pa ana ki te tikanga whakaaro, ki nga tohutoro, ki nga
kitenga o ténei tuhinga me te raupapa whanui, tirohia ta matou wharangi
ipurangi: https://www.mhwc.govt.nz/our-work/covid-19-insights/

Ahakoa nga wero whanui, kei ia hapori o Aotearoa ona ake wero. Kei
nga hapori rereké 6na and momo hiahia mo te hauora hinengaro me
te toiora, ka mutu, hei nga wa o te morearea me whiwhi ratou ki nga
tautoko totika mo a ratou hiahia. He uaua te kapo me te whai marama
atu a etahi hapori he aha hoki te uruta, na reira ka taumaha ake te
wehi me te anipa. Ahakoa i whanui tona angitd, kihai nga huarahi wero
kano arai i angitl ki étahi ano hapori; ka mutu i rereke nga tukinga
hurumutunga o te uruta i téna hapori, i téna hapori.

Na runga i nga toritenga toiora me te rereké o nga momo hiahia
a-papori, a-ohaoha, a-ahurea hoki, kaore e tika kia kotahi te
huarahi ma te tini o nga taupori o Aotearoa.

E ai ki te tirohanga ehara rawa ténei huarahi i te tika ki te tautoko i te
toiora Maori, ki te whakaata ranei i nga mana hourua o Te Tiriti. | roto

i énei tukinga, i runga i nga wheako me nga matauranga o mua, ka
whakamahi nga iwi, nga hapt me nga whanau i te tino rangatiratanga
ki te tautoko i a ratou, me étahi atu ano, i te wa o te uruta. Ko te
tUapapa o nga urupare Maori ki te uruta ko nga tikanga Maori me te
matauranga Maori, ko nga kotuinga me nga hononga mauroa. N6 konei,
ka marohirohi, ka urutau nga urupare Maori ki te haumaru i te hauora
me te toiora o nga hapori.

| roto i nga aki mai o nga toritenga me nga hiahiatanga, ka kitea te
kaha, te rauhanga me te ringa takoha a te haporii a ratou e whiriwhiri
huarahi ana ki te whakapai ake i te toiora mo ratou ko etahi atu ano.
Kua kaha toaitia e matou i roto i a matou purongo Kowheori-19, ahakoa
ano e ngana ana nga hapori ki te whakatatt i a ratou momo hiahia, i
kitea tonu nga kaha orite puta noa i a ratou urupare. Ko étahi o énei
mea ko te rongo i nga tihonotanga me te wairua tau, ko nga arataki
marama, ko nga mahi auaha me te mahi tahi atu ki nga ratonga me
nga tari kawanatanga.

Hei nga wa i taea e nga kaiwhakatau me nga tari kawanatanga

te whirinaki atu ki énei kaha o te hapori, ki te tautoko i te tino
rangatiratanga a nga hapori me te whakakaha i énei whakaahei, i pai ké
atu te tautoko a tétahi i tetahi.

I runga i nga kitenga a Te Hiringa Mahara puta noa ki a matau
purongo, i nga whiriwhiri korero me nga rangahau ki te hapori
whanui kua purongotia ki konei, e karanga ana matou ki etahi
huarahi hou, papai ake ranei ki te mahi tahi ki nga hapori:

Ki te tUtohu i te uara o te rangatiratanga me te tuku i nga Maori, i
nga iwi, i nga hapt me nga whanau kia watea, kia whai rauemi hoki
ki te whakapai ake i a ratou hiahia mo te toiora.

Kia haere tonu te tuku ratonga a te kawanatanga me te
whakamahere i te taha tonu o te Maori kia riro ma te tikanga me te
matauranga Maori hei whakamohio i nga urupare kawanatanga.

Ki te whakamahi i nga tauira pono nui mo nga mahi tahi ki nga
hapori e ahei ai nga kaiwhakarato hapori me te hapori tonu ki te
whakapau kaha ki te toiora o te hapori ake.

Ki te tutohu me te whakapa ki nga ropu putanga huakore, tae atu
ki nga kaiarataki me nga mema o te hapori kia whai wahi ki nga
whakamahere me nga whakatau.

| hoki tonu ano etahi hapori ki 6 ratou ano matauranga, rauemi,
kotuinga toiora hoki hei tautoko i nga momo whakaahei péra i te pono
ki nga tautoko a te kawanatanga, i nga hanganga papori kaha me

te ahei ki te whakamahi i nga hangarau matihiko hei whakaputa i te
wairua auaha. Na reira kei kona tonu étahi hohenga, whakaahei mama
ranei hei tautoko i te toiora:

Ma te tuku i nga tahua me nga awhina ki nga marae ki te
whakanoho i te aheinga ki te tuku tautoko ki 6 ratou hapori me te
tautoko i te toiora o mohoa, me nga morearea ka tipono mai.

Ma nga rauemi kawanatanga hei tautoko i te toitu me te
manawaroa o nga ropu hapori me nga putahi papori e tuku
tautoko ana mo te taha toiora. Ma ratou tonu e haumaru i te toiora
o mohoa me te whakarite mo nga morearea ka tupono mai.

Ma te whakangao tonu hei whakakore i te ‘aputa matihiko’ e
tautoko i nga hononga me te toiora, ina ra hei nga wa e momotu
ana etahi atu hononga papori péra i te wa o te noho rahui.

Kia haere tonu ai nga whakangao kia whai wahi ake, kia wawe ake,
kia rere tonu ai nga tautoko mo nga ngaukino me nga auhi. Ma
konei ka tautokona nga hapori hei nga ra e tu mai nei, hei nga wa
tonu o te morearea.

Hei whakapai ake i te toiora, me whai marama ki te toiora o te
hunga takitahi, o nga whanau me nga hapori, tae atu ki nga momo
wero e rangona ana e nga hapori rereké me te hunga ka tihono ki a
ratou. E marama ake ai tatou ki nga hiahia me nga wheako toiora a
nga taupori maha, me whakangao nga rangahau me nga raraunga
kounga tiketike:

Ma nga rangahau me nga raraunga kounga tiketike e tautoko

i nga urupare ki nga iwi me te Maori e tipu ake ai te pono o te
houruatanga. Me kaha aro ake ki te tuari i nga parongo whai
panga me te tautoko i nga rangahau me nga kairangahau Maori
ki te whakatau i énei awangawanga, otira, kia whakamanatia te
rangatiratanga raraunga a te Maori.

He rereké nga wheako toiora a téna, a téna. He maha hoki nga
take rereke. Ki te whakapai ake tatou i te toiora o te katoa, me
whai tatou i nga timomo raraunga me nga rangahau e marama
ake ai tatou ki te toiora o nga hapori rereké péneii te hunga
wheako ora, i te hunga e tamia ana e nga auhi me nga waranga, i
Nga Iwi o Te Moananui-a-Kiwa me Ahia me nga iwi hapori o énei
ropu.

